
Rezyume. Maqolada boshlang‘ich sinf o‘quvchilarining ijtimoiy tajribani ongli va faol egallash orqali o‘z-o‘zini 

rivojlantirish va o‘z-o‘zini takomillashtirish qobiliyatini rivojlantirish uchun universal o‘quv faoliyatini o‘zlashtirish ko‘rib 

chiqiladi. Bu yerda mantiqiy o‘quv faoliyatini o‘rganish, yangi bilim, ko‘nikma va malakalarni muvaffaqiyatli egallashning 

asosini tashkil qiladi. Mantiqiy universal ta’lim faoliyati boshlang‘ich sinf o‘quvchilarining o‘quv faoliyatining 

rivojlanishiga va umumiy kognitiv rivojlanishiga sezilarli ta’sir ko‘rsatadi. 

Ключевые слова: младшие школьники, процесс, знания, умения, действия, цель, способности, мотивы,      

творчество, логика, классификация, контроль, мышление, игра. 

Резюме. В статье рассматривается овладение обучающимися начальных классов универсальными учебными 

действиями для формировании способности к саморазвитию и самосовершенствованию путем сознательного и 

активного присвоения социального опыта, где логические учебные действия являются основой умения учиться, 

успешного усвоения новых знаний, умений и навыков. Логические универсальные учебные действия оказывают 

огромное влияние на формирование учебно-познавательной деятельности младших школьников и познавательное 

развитие в целом.   

Key words: primary schoolchildren, process, knowledge, skills, actions, goal, abilities, motives, creativity, logic,     

classification, control, thinking, game. 

Summary. This article examines the mastery of universal learning activities by primary school students to develop their 

capacity for self-development and self-improvement through the conscious and active acquisition of social experience. 

Logical learning activities form the foundation of learning and the successful acquisition of new knowledge, skills, and 

abilities. Logical universal learning activities have a significant impact on the development of primary school students' 

learning and cognitive performance and overall cognitive development. 

 

Kirisiw. Házirgi  rawajlanıw dáwirinde mámleketimiz 

jas áwladqa bilim beriwde oqıtıwdıń zamanagóy 

metodlarınan paydalanıwdı óz aldına maqset etip     

qoymaqta. 

Ózbekstan Respublikası Prezidenti Sh.Mirziyoyev: “Biz 

balanı onıń qálew hám mútajliklerine sáykes keletuǵın 

tárizde oqıtıwımız kerek”, dedi [1]. Baslawısh mektep 

bilimlendiriwi balanıń ózligin qáliplestiriw, onıń kognitiv 

qábiletlerin rawajlandırıw hám keyingi tálim basqıshına 

tayarlawda tiykarǵı rol oynaydı. 

Bul mektep táliminiń birinshi basqıshı bolıp, ol     

jaǵdayda balalar átirapdaǵı dúnya haqqında birinshi     

bilimlerdi aladı, basqa adamlar menen ushırasıwdı úyrenedi 

hám óz-ózin tárbiyalaw kónlikpelerin rawajlandıradı. 

Tiykarǵı bólim. “Oqɪwda úyreniw” wazɪypasɪnɪń 

sheshimin tabɪw XX ásirdiń ekinshi yarɪmɪnda ilimpazlar 

A.V.Usova [2], N.A.Loshkareva [3], V.F.Palamarchukler 

[4] ulɪwma oqɪw kónlikpesin qáliplestiriw arqalɪ qarastɪrdɪ.  

Mɪsalɪ,  A.V.Usova tómendegishe bólip qaraydɪ: − biliw 

(oqɪw hám ilimiy-kópshilik ádebiyatlar menen islew; 

baqlaw ótkeriw, gipotezalardɪ usɪnɪw, eksperimentti 

ózbetinshe qoyɪw hám onɪń nátiyjelerin túsindiriw hám t.b.) 

– informaciyanɪń hár qɪylɪ derekleri menen islese biliw 

uqɪbɪ (kitaplar menen, tábiyat hám jámiyettegi hádiyseler 

menen, eksperiment penen); − ámeliy (esaplaw, ólshew, 

grafiklerdi oqɪw hám jasaw, laboratoriya ásbap-úskeneleri 

menen islew, logikalɪq máselelerdiń sheshimin tabɪw hám 

basqa) – birinshi gruppanɪ konkretlestiriwshi konlikpeler; − 

shólkemlestiriw (jumɪstɪ jobalastɪrɪw hám iskerlikti 

shólkemlestiriw); − ózin-ózi qadaǵalaw hám bahalaw 

(jumɪstɪ usɪnɪs etilgen yaki óz betinshe anɪqlanǵan 

kriteriyalar boyɪnsha bahalaw) [2].  

Izertlewshi S.G.Vorovshikov korrektli bolǵan 

klassifikaciyanɪ usɪnadɪ – oqɪwdɪ basqarɪw – konlikpeler, 

bul oqɪwshɪlardɪń óz oqɪw iskerliklerin jobalastɪrɪwdɪ, 

shólkemlestiriwdi, qadaǵalaw hám tártiplestiriwdi 

(korrekciyalaw), analizlewdi támiyinleydi. Ózbetinshe oqɪw 

iskerliginiń barlɪq basqɪshlarɪ: 

– oqɪw wazɪypalarɪn motivaciyalɪq túsiniwdi, oqɪw 

iskerligin onɪń sheshimin tabɪw boyɪnsha orɪnlawda, 

iskerlikti ózi qadaǵalaw hám bahalawdɪ támiyinleydi;  

– oqɪw informaciyalɪq – konlikpeler, olar oqɪw 

wazɪypalarɪn sheshiw ushɪn bilimler, informaciyalardɪ 

tabɪw, qayta islew hám qollanɪw;  

– oqɪw-logikalɪq konlikpeler, oqɪw wazɪypalarɪn (oylaw 

túri boyɪnsha: tásir etiwshi, obrazlɪ hám logikalɪq) belgilew 

hám sheshimin tabɪwdɪń ayqɪn strukturasɪn támiyinleydi 

[5].  

UOI (universal oqɪw iskerligi) túsinigi mánisi boyɪnsha 

didaktikada qabɪl etilgen “ulɪwma oqɪw konlikpeleri” 

termininiń mańis sheńberin keńeytedi, biliw, regulyativ 

hám kommunikativ tarawlar ulɪwma konlikpelerin 

tarqatadɪ, oqɪwdɪń, ózara háreket konlikpesin támiyinleydi. 

Oqɪwshɪnɪń joqarɪ psixikalɪq funkciyalarɪ: yad, dɪqqat, 

oylaw, elesletiw, sóylewler universal oqɪw iskerlikleriniń 

qáliplesiwiniń tiykarɪnda turadɪ. Biliw procesi 

maǵlɪwmatlarɪ usɪ jasta ózbetinshelikke iye boladɪ. Oqɪw 

iskerliginiń qáliplesiwi kórgen hám esitkenlerin yadɪnda 

saqlaw imkanɪn beredi, qabɪl etilgeninen sɪrtta bolǵan jańa 

obrazlardɪ kóz aldına keltiredi, jańa túsiniklerdi analizleydi, 

salıstıradı, qáliplestiredi. Ulɪwma kishi mektep jasɪnda 

biliwiniń rawajlanɪw ózgesheligin qarap shɪǵɪw zárúr 

boladɪ, sebebi, ol universal oqɪw iskerlikleriniń qáliplesiwi 

ushɪn baza bolɪp tabɪladɪ. 

Izertlewshi N.I.Vornovskayanɪń pikiri boyɪnsha, kishi 

mektep jasɪnda kognitiv rawajlanɪwdɪń ózgesheligi sonnan 

ibarat, biliw procesleri oqɪtɪwshɪnɪń qadaǵalawɪnda boladɪ 

hám oqɪwshɪnɪń ózin-ózi qadaǵalawɪ belgili bir biliw 

iskerlikleriniń tiykarɪnda ámelge asɪrɪladɪ, hám oqɪtɪwshɪ 

qadaǵalawɪnɪń úlesi kem-kemnen kemeyip barɪp, 

oqɪwshɪnɪń ózin-ózi qadaǵalawɪnɪń úlesiniń artɪwɪn 

támiyinleydi [6].  

Tómendegi ózgeshelikler kishi mektep jasɪ balalarɪnda 

qabɪl etiwdiń rawajlanɪwɪnda anɪqlanadɪ: Baqlawdɪń 

perceptiv iskerlik oqɪwshɪlarda sabaqlar waqtɪnda oqɪw 

iskerliginde qáliplesedi. Ol yaki bul qabɪl etetuǵɪn obyekttiń 

ózgesheliklerin bilip alɪw wazɪypasɪ kóbinese balalardɪń 

aldɪnda turadɪ, baqlawdɪń tásilleri beriledi, anɪqlanǵan 

qásiyetlerdi súwretlew formasɪ  súwret, sxemalar yaki 

sózler kórinisinde usɪnɪladɪ. Jáne de, oqɪwshɪlarǵa arnawlɪ 

tapsɪrmalar berilip,   olar obyektler hám predmetlerdi qabɪl 

etiwdi rawajlandɪrɪwǵa hám hár qɪylɪ obrazlardɪ qabɪl 

etiwdi salɪstɪrɪw, olardɪ analizlew imkanɪn beredi. Usɪnɪń 

aqɪbetinde kishi mektep jasɪ oqɪwshɪsɪ baqlaw obyektin 

maqsetli úyreniw hám basqɪshpa-basqɪsh izertlewge 

úyrenedi, ol baqlaw uqɪbɪna iye boladɪ, biraq baqlaw ele 

oqɪtɪwshɪ tárepinen qadaǵalawdɪń tásiri astɪnda boladɪ. 

Qabɪl etiwdiń rawajlanɪwɪ baqlaw uqɪbɪ hám obyektlerdiń 

belgilerin ajɪratɪw, analiz alɪp barɪw, jáne de biliw usɪllarɪn 

alɪp barɪw uqɪbɪ sɪyaqlɪ biliw iskerlikleriniń rawajlanɪwɪn 

támiyinleydi. 

B.S.Volkov pikiri boyɪnsha, tómendegi ózgeshelikler 

dɪqqattɪń rawajlanɪwɪnda kishi mektep jasɪnda baqlanadɪ. 

Eń aldɪ menen, dɪqqattɪń barlɪq qásiyetleri rawajlanadɪ, 

olardɪń arasɪnda dɪqqattɪń erkinliginiń artɪwɪ aytarlıqtay 

xarakterlli ózgesheligi bolɪp tabɪladɪ. Kishi mektep jas 

oqɪwshɪsɪnda sabaq waqtɪnda udayɪ  oǵan qɪzɪqlɪ hám 

tartɪmlɪ bolmaǵan obyektlerge dɪqqatɪn jámlewge tuwra 

keledi, hám bul dɪqqattɪń erkin rawajlanɪwɪn stimullastɪradɪ. 

Erkin dɪqqattɪń turaqlɪlɪǵɪ oqɪw maqsetleri hám 

wazɪypalarɪnɪń, qanshelli ayqɪn hám anɪq qoyɪlɪwɪna 

baylanɪslɪ. Erkin dɪqqattɪń rawajlanɪwɪnɪń jasqa qarata 

ózgesheliklerin, onɪ uzaq waqɪt dawamɪnda saqlap turɪwdɪń 

qɪyɪnshɪlɪǵɪn esapqa alǵan halda, oqɪtɪwshɪ tárepinen erkin 

dɪqqattɪ aktivlestiriwshi elementler sabaq waqtɪnda turaqlɪ 

túrde qollanɪladɪ.  

Bular kórgizbelilik, kerekli detallardɪ ashɪq reńler 

menen ajɪratɪp kórsetiw, dawɪs intonaciya hám tempin 

ózgertiw, jumɪs formasɪ hám metodikalɪq tásillerdi 

ózgertiw, jarɪs hám oyɪn momentlerin qollanɪw bolɪp 

tabɪladɪ [7]. Obyektlerdiń ózgesheliklerin analizlew hám 

anɪqlastɪrɪw, informaciyalardɪ tekseriw hám qayta tiklew, 

bilimlerdi strukturalastɪrɪw, barlɪq logikalɪq iskerliklerdi 

orɪnlaw sɪyaqlɪ biliw iskerlikleriniń hám basqa kishi mektep 

jasɪ oqɪwshɪsɪ dɪqqatɪnda roli úlken boladɪ. 

Hár qanday iskerlik maqsetine iye boladɪ. Oyɪnnɪń 

maqseti qanday? Bir qaraǵanda ol “maqsetsiz”: Hár qanday 

iskerlik maqsetine iye boladɪ. Oyɪnnɪn maqseti qanday? Bir 

qaraǵanda ol “maqsetsiz”: balalar sekiredi, juwɪradɪ, biraq 

baslawɪsh klass oqɪwshıları ushɪn oyınnıń maqseti balanıń 

tábiyiy hám qızıǵıwshılıq penen rawajlanıwına járdem    

beriw. Balalar oyın arqalı bilimlerdi ańsat ózlestiredi,  

pikirlewge, basqalar menen pikirlesiwge, baslama hám 

dóretiwshilik kórsetiwge úyrenedi. Oyın bilim alıw        

procesin túsinikli, qızıqlı etedi hám balaǵa jámáátte ózin 

isenimli seziwge járdem beredi. Al oyɪn iskerliginiń 

mazmunɪ neden ibarat? Oyɪn bala ereseklik turmɪsqa   

tayarlanɪw ushɪn misli tábiyat tárepinen berilgendey 

túyiledi. 

Biz iskerlik haqqɪnda sóz etkenimizde onɪń procesi 

haqqɪnda aytamɪz. Eger basqa qálegen, oyɪn emes iskerlik 

eń aldɪ menen maqseti, nátiyjesi áhmiyetli bolsa, al oyɪnda 

bolsa tiykarɪnan process áhmiyetli, sebebi, oyɪnda kózge 

kórinip turǵan maqset misli joqtay. Áyne oyɪn procesiniń 

ózine degen qɪzɪgɪwshɪlɪq oyɪnnɪń sozɪlɪwɪna imkan       

beretuǵɪn háreketke keltiriwshi kúshi bolɪp tabɪladɪ. 

Hár qanday iskerlik ózi-ózinen háreket sɪpatɪnda bolɪp 

ótiwi múmkin. Al oyɪn bolsa udayɪ ózi-ózinen háreket bolɪp 

tabɪladɪ. Mɪsalɪ, hám quwanɪshlɪ tuyǵɪlar, hám  jaqtɪrmastan 

miynet etiw múmkin. Oyɪn qanaatlanɪwshɪlɪq almaǵan   

halda ótiwi múmkin emes. 

Oyɪn  oǵan qatnasɪwshɪlar ushɪn udayɪ quwanɪshlɪ. Eger 

oyɪnda jaǵɪmsɪz emociya júzege kelse, onda ol toqtatɪladɪ, 

úzilip qaladɪ. 

Aytɪp ótilgenindey-aq, oyɪn – motivi nátiyjesinde emes, 

al procestiń ózinde bolǵan iskerlik túri. Oyɪn bala ushɪn 

ózin-ózi kórsetiw hám ózin-ózi ańlatɪw quralɪ.  Ol, oǵan 

balanɪń shegaralanǵan áleminen sɪrtqa shɪǵɪw hám óziniń 

menshikli álemin jaratɪw imkanɪn beredi. Oyɪn balaǵa  

emocional baxɪt-saadat baǵɪshlaydɪ, júdá kóp túrli 

umtɪlɪwshɪlɪq hám tileklerin,  ásirese, eresekler sɪyaqlɪ 

háreket etiw, predmetlerdi basqarɪw tilegin ámelge asɪrɪw 

imkanɪn beredi. 

Elesletiw, dɪqqat, obrazlɪ oylaw uqɪplarɪ oyɪnda      

rawajlanadɪ. 

Bul bala oyɪnda qorshaǵan reallɪqtɪń, onɪń menshikli 

ámeliw iskerliginiń shegarasɪnan shɪǵɪp ketetuǵɪn keń    

sferalarɪn jaratɪwǵa umtɪlɪwɪ ámelge asɪwɪ menen bolɪp 

ótedi, al bunɪ shártli háreketler járdeminde islew múmkin 

boladɪ. 

Bala erkin ózin uslap-tutɪwdɪń tájiriybesin de, ózin   

basqarɪwdɪ uyreniwdi oyɪnda aladɪ, bunda oyɪn qádelerin, 

birgeliktegi oyɪndɪ óziniń tikkeley quwatlaw arqalɪ 

saqlaydɪ. 

Juwmaq. Solay etip, biz aytɪp ótilgenlerdi 

ulɪwmalastɪra otɪrɪp,  kishi mektep jasɪnda  logikalɪq 

universal oqɪw iskerlikleri qáliplesiwi ushɪn aytarlɪqtay 

unamlɪ sharayatlar jaratɪladɪ degen juwmaqqa keliwimiz 

múmkin, sebebi, iskerliktiń barlɪq túri, sonnan oqɪw 

iskerligi usɪ jasta biliw salasɪnɪń oyɪn arqalɪ rawajlanɪwɪn 

támiyinleydi. Barlɪq biliw psixikalɪq procesleri  erkin 

sɪpatqa iye boladɪ, quramalasadɪ hám bayɪp baradɪ.      

Barlɪq biliw proceslerin ózbetinshe basqarɪw usɪllar kishi 

mektep jasɪ oqɪwshɪlarɪnda qáliplesedi, iskerliktiń 

analitikalɪq-sintetikalɪq tipi, biliw universal oqɪw 

iskerlikleriniń qáliplesiwinde áhmiyetli shártler bolatuǵɪn 

modellestiriw iskerligi intellektual rawajlanɪwda aktiv 

qáliplesedi. 

